ՀԻՄՆԱՎՈՐՈՒՄ
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. [bookmark: _heading=h.uyd227528axd]Իրավական ակտի ընդունման անհրաժեշտությունը
«Հայաստանի Հանրապետության 2024 թվականի պետական բյուջեի մասին» օրենքի համաձայն, ՀՀ բարձր տեխնոլոգիական արդյունաբերության նախարարությունը հանդիսանում է ՀԲ-ի աջակցությամբ իրականացվող «Առևտրի խթանման և որակի ենթակառուցվածք» (TPQI 8390) վարկային ծրագրի Բյուջետային հատկացումների գլխավոր կարգադրիչ, իսկ Վարկային համաձայնագրում 2020 թվականի հունվարի 10-ին կատարված փոփոխությունների համաձայն ծրագրի միջոցառումների կատարող հանդիսանում է ՀՀ վարչապետի աշխատակազմը:
Վարկային համաձայնագիրը երկարաձգվել է մինչև 2024թ. մայիսի 31-ը, սակայն աշխատանքներն ամբողջապես ավարտված չեն: ՀՀ ֆինանսների նախարարության և ՀՀ բարձր տեխնոլոգիական արդյունաբերության նախարարության աշխատակիցների մասնակցությամբ 13.06.2024թ.-ին առցանց տարբերակով իրականացվել է քննարկում, որի արդյունքում դիտարկվել է՝
1․  մինչև ՀԲ աջակցությամբ իրականացվող առևտրի և ենթակառուցվածքների զարգացման վարկային ծրագրի վճարումների, ավարտական հաշվետվությունների ամփոփման, ծրագրի աուդիտի իրականացման վերջնաժամկետը՝ (30.09.2024թ.) վերոնշյալ միջոցառումները կատարող մարմնի (ՀՀ վարչապետի աշխատակազմ) փոփոխություն չնախատեսել,
2․ նոր կնքվող պայմանագրերի և արդեն կնքված պայմանագրերով 2024 թվականի մայիսի 31-ից հետո կատարվող աշխատանքները ՀՀ պետական բյուջեի ներքին աղբյուրների հաշվին ֆինանսավորելու նպատակով ՀՀ պետական բյուջեով զուգահեռ ձևավորել նոր միջոցառումներ, կատարող մարմին սահմանելով ՀՀ բարձր տեխնոլոգիական արդյունաբերության նախարարությանը:
«Ինժեներական քաղաք» ներդրումային ծրագրի (բաղադրիչ) հետագա իրականացումն ու աշխատանքների անընդհատությունն ապահովելու նպատակով, սույն իրավական ակտով նախատեսվում է 2024թ. մայիսի 31-ից հետո իրականացման ենթակա նոր աշխատանքների, ապրանքների ու ծառայությունների ձեռքբերման ֆինանսավորումն իրականացնել ՀՀ պետական բյուջեի միջոցների հաշվին, ՀՀ 2024 թվականի պետական բյուջեով նոր՝ 1043 21001 «Ինժեներական բիզնես աքսելերատորի շենքի կառուցման և կահավորման շարունակականության ապահովում»  կապիտալ միջոցառում, իսկ պահպանման ծախերի մասով՝ 1043 11022 «Ինժեներական բիզնես աքսելերատորի շենքի և ընդհանուր ենթակառուցվածքների համակարգման, պահպանման, սպասարկման աշխատանքների իրականացում» ընթացիկ միջոցառում նախատեսելու միջոցով: 
ՀՀ կառավարության 2020 թվականի հուլիսի 16-ի N 1218-Լ որոշման 4-րդ կետի համաձայն՝ «Ինժեներական քաղաք» ներդրումային ծրագրին արդյունավետ և շարունակական իրականացման համար «Ձեռնարկությունների ինկուբատոր» հիմնադրամը ճանաչվել է ծրագրի իրականացման գլխավոր օպերատոր: Շենքի պահպանման ծառայությունները ներկայումս իրականացվում են Հիմնադրամի կողմից՝ մինչև Ինժեներական քաղաքի ռեզիդենտների համալրումը, որից հետո այն կիրականացվի վերջիններիս միջոցներով: Սույն իրավական ակտով նախատեսվում է Ինժեներական քաղաքի պահպանման համար 67.9 մլն դրամ հատկացնել 2024 յոթ ամիսների համար: Արդյունքում, ՀՀ բարձր տեխնոլոգիական արդյունաբերության նախարարության կողմից, ՄԱ ընթացակարգով «Ձեռնարկությունների ինկուբատոր» հիմնադրամի հետ, որպես գլխավոր օպերատոր, կկնքվի շենքի սպասարկման ծառայությունների մատուցման պայմանագիր: 
Համաշխարհային բանկի «Առևտրի խթանում և որակի ենթակառուցվածք» (ԱԽՈԵ) ծրագրի շրջանակում իրականացվող «Ինժեներական քաղաք» (ԻՔ) բաղադրիչի ներքո արդեն իսկ իրականացվել են տարածքի բարեկարգման և ենթակառուցվածքների կառուցման շինարարական աշխատանքները։ 2023թ․ հուլիսի 10-ից մեկնարկել և ընթացքում են Ինժեներական բիզնես աքսելերատորի շենքի շինարարական աշխատանքները, ԻՔ ավտոկայանատեղիների կառուցման և տարածքի բարեկարգման աշխատանքները։ Ընթացքում են նաև Ինժեներական բիզնես աքսելերատորի համար սարքավորումների (Hardware) 261.8 մլն. դրամ արժեքով և կահույքի՝ մրցութային կարգով ընտրված մատակարարների հետ 66,1 մլն. դրամ արժեքով կնքված պայմանագրերի շրջանակում  մատակարարման գործընթացը։ 
Ինչպես նաև իրականացման ընթացքում է Ինժեներական բիզնես աքսելերատորի շենքի կառուցման և ԻՔ ավտոկայանատեղիների կառուցման և տարածքի բարեկարգման տեխնիկական հսկողության, Ինժեներական բիզնես աքսելերատորի շենքի կառուցման ծրագրի ղեկավարի,  Ինժեներական բիզնես աքսելերատորի շենքի կառուցման հեղինակային հսկողության և ԻՔ ավտոկայանատեղիների կառուցման և տարածքի բարեկարգման ծրագրի ղեկավարի աշխատանքների իրականացումը։
Այսպիսով, նկատի ունենալով, որ «Ինժեներական քաղաք» ներդրումային ծրագրի շրջանակում կնքված և չավարտված  պայմանագրերը (TPQI-W-2.3.1.1/2, TPQI-W-2.3.1.1/3, TPQI-C-2.3.1.3/7, TPQI-C-2.3.1.3/9, TPQI-C-2.3.1.3/2, ,TPQI-G-2.3.1.2/2, TPQI-G-2.3.1.2/3, TPQI-C-2.3.1.3/11) կնքվել են, մրցույթներն իրականացվել են ՀԲ ընթացակարգերով, սակայն հետագա ֆինանսավորումն իրականացվելու է ՀՀ պետական բյուջեի միջոցների հաշվին,  առաջարկվում է նշված բոլոր պայմանագրերի համար սահմանել ԳՉԾ՝ միաժամանակ եռակողմ համաձայնագրերով գործող պայմանագրերում կատարելով համապատասխան փոփոխություններ: 
Նշված երկու նոր միջոցառումների համար պահանջվող գումարը՝  1.9 մլրդ դրամի չափով, առաջարկվում է հատկացնել 1235 «Թվային փոխակերպման գործընթացի իրականացում» ծրագրի չօգտագործված միջոցներից՝ գումարները նախ ուղղելով ՀՀ կառավարության պահուստային ֆոնդ, որից հետո հատկացնելով միջոցառումներին:
2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Սույն որոշման նախագծի ընդունմամբ 2024 թվականի ՀՀ պետական բյուջեի եկամուտներում և ծախսերում փոփոխություններ չեն նախատեսվում:  
3. Կապը ռազմավարական փաստաթղթերի հետ. 
ՀՀ կառավարության որոշման ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի  դրույթներից:  
